
陳淳淳 
 

一、 
閒雲散盡月當樓，漫瀉清輝向遠流。 

露下階前鳥語細，風高遙漢雁聲悠。 

浮生願做逍遙客，浩宇無言自縱游。 

坐待宵深心自逸，一襟清曠伴蟾浮。 
 

二、 

塵宸歲月匆匆去，天上蟾光靜靜留。 

欲往遙台追素境，心隨雁影作神遊。 

身居市井煙火重，夢向宵漢意自悠。 

莫道人間多聚散，清輝猶照舊時樓。 
 

王承天 
 

一、 

樓台雨後穢氛清，仰望雲稀夜色明。 

圓月懸天添逸興，金風落葉動詩情。                          

陰陽暗轉循規度，造化潛行任缺盈。                           

淡看繁華隨序減，澄心順道樂生平。 
 

二、 

廣寒桂影舞婆娑，搖落銀輝今夜多。 

朗月深情圓骨肉，蒼生有願息干戈。                          

無奈政苛民瘼困，堪憐烽火亂離磨。                         

古來覇業嗜腥血，慧眼宏觀看逝波。 

 

陳挺 

 

冰輪出海破雲陰，萬里清光豁素襟。 

水畔聽風宜嘯傲，天涯望月許登臨。 

賒停飲者秋閑夢，賺得詩人夜醉吟。 

凉露淋漓銀漢淨，幽輝滿鏡照禪心。 
 

竹青 

 

滄溟月朗散雲陰，爽氣泠然滌客襟。 

椰影搖風迎夜露，潮聲入耳伴登臨。 

一樽遙寄千山意，兩地相酬此夕吟。 

莫道天涯人路遠，清輝萬里共冰心。 
 

少峰 
 

秋色橫空 

 

時見丹楓。 

望蒼穹玉玦，素魄醇濃。 

嫦娥起舞舒霓袖，朦朧淡淡豐容。 

冰蕤瘦，蠟蒂融。 

便自有、翛然金桂風。 

引羨蜂喧蝶鬧，艷紫嫣紅。 
 

聞酒醉聽磬鐘。 

向藏春池館，月照簾櫳。 

一行闊別天涯信，腸斷海角難逢。 

關山路，幾萬重。 

記昨夜、筠筒含淚封。 

料馬首幽香，猶到夢中。 
 

宸馨 
 

念奴嬌 

 

九霄澄澈，看冰輪初轉，萬峰凝碧。

露洗乾坤寥廓淨，佇倚素樓羈客。 

笑指銀盤，醉呼玉兔，此夜清輝溢。

雁行如夢，鬢霜涼透虛白。 
 

回首今古盈虧，悲歡過眼， 

舊事何堪憶。 

誰伴我笙簫韻徹，紅酒金樽音律。 

鄉曲遙牽，天涯共許，借作相思魄。

陰晴圓缺，莫嗟來往潮汐。 

 

 

 

 

 

 

【陳挺五日詩稿】 
 

                           幽居                  9.15 

 

精舍蕭然半掩扉，白頭閑坐客來稀。 
眉間偶有悲參喜，耳畔寧無是與非。 
野菊新開陶令徑，堂萱好戲老萊衣。 
幽居一笑嘗鄉味，半島秋深紫蟹肥。 

 
                             獨坐                 9.16 

 

荏苒滄桑越杖朝，白眉華髮鬢毛凋。 
孤吟自愧無生氣，獨坐誰言太寂寥。 
快意相思歸意切，清魂一笑客魂消。 
酒旗風颭天猶醉，夢裏鄉關接海潮。 

 
                            萬感                  9.17 

 

白首昏昏發興哀，三千世界況塵埃。 
年逢赤馬休相咎，夜夢青蚨去復來。 
大地沈沈長寂寞，江湖莽莽靜徘徊。 
人天萬感愁千疊，謾向昆明認劫灰。 

 
                             登樓                9.18 

 

夜來新夢報新秋，半是閒清半是愁。 
海色凝風孤棹遠，鴻聲逐水大江流。 
衰年覺老嫌驚眼，往事知非莫轉頭。 
識得紅塵多擾擾，無妨酩酊獨登樓。 

 
                            百年                  9.19 

 

澹煙青草雜芳英，鷗鷺翩翻照眼明。 
雨歇風來時易感，水流花謝亦關情。 
山人向晚頭俱白，海客逢秋夢不驚。 
萬里歸心徵戰罷，百年身後總虛名。 
  

 
 

【王承天六首】 
 

浣溪紗 
 

肅氣堪悲未必然， 
輕寒正是可人天。 
靜觀風物樂清歡。 

 

漫染千崖楓葉艷， 
兢開三徑菊花姸。 
襟懷逸興抒詩篇。 

 
居菲節近中秋感懷 

 

半生島國稻梁謀，世歲披霜復染頭。                            
天道秋來觀月朗，桂花風過有香浮。                          
登臨送目舒胸臆，高唱新腔解客愁。                           
餅肆盈盤佳節近，菲民同品誼情投。 
 

賞月兼寄詩社同侶 
 

疏雲不碍月綢繆，皎澈銀輝灑滿樓。                         
情興欲邀仙女舞，神馳期伴古賢遊。                       
莫言華髪催年歲，自有澄懷納斗牛。                             
桂酒盈杯誰最樂，今宵得意是詩儔。  
 

國慶感懷 
 

歡歌管樂响雲韶，風展紅旗動九霄。 
新技興邦强國力，高科重器斬魑妖。 
民安物阜欣如願，鼓角硝煙早已消。 
當睹昇平來不易，更思忠烈赤心豪！ 
 

聽雨有感 
 

敲窗打葉落三更，半捲疏簾側耳聽。 
庭院風來搖竹影，河溪水漲響蛙聲。 
農田秧稻添新綠，客寓詩朋動雅情。 
但願雨師知有度，滌污潤物澤蒼生。 
        

月夜讀史 
 

三更明月照書台，掩卷沈思百感來。                   
社稷興亡觀事理，江山得失逐塵垓。                          
幾多戰火傷黎庶，難數忠貞化劫灰。                           
唯願後人知鑒戒，休教烽燧又重開。 

楚語 
 

鵲橋仙˙賀菲律賓華文作家協會 

成立三十週年 
 

 

    「薪傳」千島，裁雲織錦，辭海同

舟共渡。春秋卅載振唐聲，更期許、

初心如故。 

     南洋雅集，菲華筆健，文脈綿延

永駐。長教翰墨譜新章，看明日、繁

花無數。 
 

注：《薪傳》是菲律賓華文作家協會

的文藝副刊。 
 

施榮煥 
 

寄調《慶春宮》 依周邦彥譜 

歡度國慶 

 

     十月金秋，山河錦繡，九方共祝

輝煌。禮炮轟鳴，笙歌嘹亮，華夏處

處旌揚。普天同慶，喜此際、中興永

昌。紅旗如畫，雷動神州，幸福安

康。 

     欣逢盛世強邦。初心長記，使命

擔當。百業騰飛，群英奮進，宏圖大

展穹蒼。征途遼闊，看明日、龍翔浩

洋。政民築夢，再譜新章，萬歲無

疆。 
 

蔡天生 
 

渔歌子˙霞浦暮色 

 

     萬頃灘涂映夕暉，林立青竿伴鷗

飛。渔唱晚，暮靄緋，山海霞披醉不

歸。 
 

松濤 
 

泉州承天寺遊記 
 

千年古刹淨無泥，寶殿禪音錫影齊。 
獅子吐煙霑雨露，瑤臺步月證菩提。 
游僧託夢飛來塔，大士翻經照夜藜。 
梅石生香開景像，泉南佛國聖人題。 
 

 

 
【宸馨三首】 

 

中秋望月 
 

千古清輝照遠鄉，嫦娥此夕舞霓裳。 
關山笛怨秋風起，塞雁聲催野草荒。 
幾處高樓人倚望，滿庭寒露夜生涼。 
一輪素月添遐緒，半是離愁半是霜。 
 

臨江仙˙詠中秋（依龍譜） 
 

    桂子飄香浮玉宇，人間火樹如星。
蟾光朗朗滿秋庭。稚童追月影，老叟

話滄溟。 
    莫道嫦娥多寂寞，今宵自有溫馨。
佳餚笑語舊謠聽。廣寒涵遠夢，塵世

繫餘情。 
 

鷓鴣天˙秋感 
 

倚闌始信序轉輪，一簾疏影拭涼溫。 
蛩聲暗度東籬月，雁字斜經西嶺雲。 
羈旅跡，歲華痕。更深照見句中人。 
秋來多少閒愁事，半惜蒼黃半俗因。 
 

 
 

【客寧二首】 
 

觀山湖隐者（新韻） 
 

千山明翠色，萬里客江湖。 

雲淡高天遠，葭花伴草廬。 
 

頒獎 
 

聶伯河邊燃戰火，四年濺血到如今。 

天穹高望將星耀，地室深埋白骨森。 

拓土敢衝任彈雨，保疆狠鬥對槍林。 

俄烏烽燧延伊美，諾獎和平渺遠音。 

 

 

亦勵 

 

一輪秋色獨凄清，倦倚疏窗數漏聲。 

雲路迢迢天外渺，桂香裊裊望中盈。 

閒看浮海今宵月，難寫家山别後情。 

籟寂更深人未語，蟾光相伴到黎明。 
 

松濤 

 

秋半江楓落葉丹，澄宵皓魄灑銀灘。 

坡翁把酒問圓缺，太白長歌幾聚歡。 

輕撫瑤琴怀舊侶，欲將詩思寄飛翰。 

故知海內同明月，洛社賡酬興未闌。 
 

陳炳贊 

 

桂影分輝霜葉丹，蟾光寄遠照平灘。 

浩然望月觀盈晦，摩詰揮弦敘靜歡。 

菊盞凝香酬舊契，秋風振筆賦新翰。 

人間佳節團圓夜，共賞嬋娟興未闌。 
 

陳征淮 

 

不覺商飆染葉丹，寒潮帶月湧秋灘。 

一樽獨對成三影，萬里相望共此歡。 

笛裏關山催別恨，燈前兒女勸加餐。 

何當倚棹秦淮上，同看銀河落筆端。 
 

客寧 
 

一、 

望月思懷各自情，秋分中半客愁生。 

鳳飛棲憩梧桐樹，萍泊尋歸桑梓城。 

聚首三年終痛別，銘心一世最長縈。 

女兒曲散無消息，裊裊餘音盪玉筝。 
 

二、 

望月懷思未有垠，秋風涼爽過湖濱。 

木樨葉落浮清水，金菊花開醉旅人。 

棧道蜿蜒通草海，澹煙蒙漫接墟榛。 

詩緣神聚南瀛會，萬里明光照絕塵。 
 

三、 

冰鑑昇空盪鬱陰，碧波萬頃洗征襟。 

銀光灩瀲新夢啟，鷗影翩翻故岸臨。 

乘月重斟工部酒，迎風又醉翰林吟。 

古今同此中秋夜，詩意飛揚玉魄心。 
 

東楠靈 

 

朔野霜風漫草垠，孤擎寒月掛江濱。 

一城燈火隔塵夢，萬里清光寄遠人。 

舊緒隨潮沈瀚海，初心伴夜守荒榛。 

相思不借飛鴻語，獨對冰輪訴故塵。 
 

子偉 

 

海氣初收散夕陰，長空一碧洗塵襟。 

仙槎遠泛誰同嘯，桂閣高憑我獨臨。 

酒會吳剛添客夢，詩邀李白入孤吟。 

南瀛此夜嬋娟至，萬頃琉璃印素心。 
 

千山綠 

 

茫茫夜色覆江巒，切切秋蟲啼露寒。 

千里家山隔明月，一懷幽緒倚闌杆。 

昔年共把團圓盼，今歲空嗟霧靄漫。 

欲掬清輝何處寄，鄉心如鵲繞枝難。 
 

凌子卉 

 

粉蝶兒 
 

望月沉吟，凝思晚秋節候。 

倚窗前、見雲稀瘦。 

夜深深，人靜靜、問君安否？ 

冷清清、誰願湧潮愁驟。 
 

幾分餘興，共醉痛飲詩酒。 

似多情、又嫌胡咒。 

莫留連、還莫恨、任由念舊。 

粉蝶兒、暗自揭開情竇。 

